
 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

Овој водич е создаден со цел да им помогне на имателите на АТА карнет правилно да го 

користат документот со што ќе се минимизира изложеноста на потенцијални побарувања од 

странските царини. 

Циклусот на трансакцијата на карнет обично се состои од следниве елементи: 

 

 

 

 

 

 

 

 

 

 

 

 

Валидација: Сите ATA карнети мора да бидат верификувани од Царинската управа на Република 
Северна Македонија пред првата употреба (ова ќе се направи во исто време кога се 
верификуваат извозните талони и ваучерите).  

Доколку користите авионски транспорт - тогаш прво треба да ја однесете вашата стока и 
карнетот на царинското биро за проверка и валидација пред да ја предадете стоката на 
аеродромските служби за утовар. 

Извоз: ова се однесува на стоки кои привремено се извесуваат од Република Северна 
Македонија. 

Увоз: ова е влез во странска земја (крајна дестинација) на привремен увоз. 

Повторен извоз: ова е заминување односно излез од земјата на привремен увоз. 

Повторен увоз: враќање на стоката во Република Северна Македонија. 

Транзит: транзитот е потребен доколку вашата стока се движи низ една земја на пат до друга 
која е вашата крајната дестинација (пример: доколку крајната дестинација ви е ЕУ, а патувате 
преку Република Србија, тогаш Србија се смета како транзит).  

Ваучери: ги пополнува имателот и од карнетот ги одвојуваат царинските службеници.  
Ваучерите служат како царинска декларација и мора да бидат потпишани од имателот на 
карнетот односно од неговиот полномошник. 

Талони: се пополнуваат од царинските служби и служат како ревизорска трага за секоја 
поднесена декларација, а воедно се и доказ за регуларно користење на АТА карнетот. 

  

Валидација на АТА карнетот (при 

првото излегување од Република 

Северна Македонија) 

Увоз (или отворен транзит) –

кон земјата на привремениот 

увоз 

Повторен увоз во Република 

Северна Македонија 

Реекспорт (или затворање на 

транзитот) во земјата на 

привремениот увоз 



 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

ПРЕДНА КОРИЦА 

 

1. Носителот на карнетот мора да се потпише во рубрика Ј 

2. Царинската управа на Република Северна Македонија ги пополнува релевантните полиња 

во рубрика H при излез од матичната држава. 

3. Ако лицето кое патува со карнетот не е наведено во рубрика B, тогаш ќе треба да поседува 

писмо за овластување (потпишано од лицето што ја потпишало рубриката Ј) за да му се 

дозволи да ја пријави стоката на царина во име на носителот на карнетот (рубрика А). 

*** Доколку рубриката H не е пополнета, АТА карнетот нема да биде прифатен од странските 

царини. 



 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

ЖОЛТ ВАУЧЕР ЗА ИЗВОЗ (ИЗЛЕЗ ОД РСМ) ПОПОЛНЕТ ОД СТРАНА НА ИМАТЕЛОТ / 
ПОЛНОМОШНИКОТ  

+ 
ЦАРИНСКАТА УПРАВА НА РЕПУБЛИКА СЕВЕРНА МАКЕДОНИЈА 

 

1. Носителот на карнет мора да ги пополни полињата D, E и F. 

2. Носителот на карнетот мора да го пополни и потпише полето означено со број 2 и да го 

достави карнетот на Царинската управа на РСМ односно граничниот премин низ кој имателот 

ја напушта матичната држава. 

3. Царинскиот службеник на граничниот премин ќе ја пополни, потпише и ќе стави печат во 

рубриката H и ќе го отстрани ваучерот за извезување од карнетот. 



 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

ЖОЛТИ ТАЛОНИ (ИЗЛЕЗ ОД РЕПУБЛИКА СЕВЕРНА МАКЕДОНИЈА)  

 

1. Царинскиот службеник ќе ја пополни рубриката за Извезување во полињата 1 - 6 и ќе стави 

печат во полето 7. 

*** ВАЖНО*** Во полето 2 може да биде ставен ограничен датум намален за целокупната 

важност на Карнетот. Имателот мора повторно да ја увезе стоката пред овој датум за да 

избегне било какви казни. Датумот може да биде продолжен со лично одење на истиот 

царински премин и носење на карнетот на увид.  

 

 



 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

БЕЛ ВАУЧЕР ЗА УВОЗ (ВЛЕЗ ВО СТРАНСКАТА ЗЕМЈА) ПОПОЛНЕТ ОД СТРАНА НА 
ИМАТЕЛОТ / ПОЛНОМОШНИКОТ  

+ 
ЦАРИНСКАТА УПРАВА НА ЗЕМЈАТА НА ПРЕСТОЈ 

 

1. Носителот на карнет мора да ги пополни полињата D, E и F. 

2. Носителот на карнетот мора да го пополни и потпише полето означено со број 2 и да го 

достави карнетот на Царинската управа во земјата на престој. 

3. Царинскиот службеник на граничниот премин ќе ја пополни, потпише и ќе стави печат во 

рубриката H и ќе го отстрани ваучерот за увезување од карнетот. 

 

 



 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

БЕЛИ ТАЛОНИ (ВЛЕЗ ВО СТРАНСКА ТЕРИТОРИЈА НА ПРЕСТОЈ) 

1. Царинскиот службеник ќе ја пополни рубриката за Увезување во полињата 1 - 7 и ќе стави 

печат во полето 8. 

2. *** ВАЖНО*** Во полето 2 може да биде ставен ограничен датум намален за целокупната 

важност на Карнетот. Имателот мора повторно да ја извезе стоката пред овој датум за да избегне 

било какви казни. Датумот може да биде продолжен со лично одење на истиот царински 

премин и носење на карнетот на увид.  

 
 



 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

БЕЛ ВАУЧЕР ЗА ПОВТОРЕН ИЗВОЗ (ВЛЕЗ ВО СТРАНСКАТА ЗЕМЈА) ПОПОЛНЕТ ОД 

СТРАНА НА ИМАТЕЛОТ/ПОЛНОМОШНИКОТ 

+ 
ЦАРИНСКАТА УПРАВА НА ЗЕМЈАТА НА ПРЕСТОЈ 

 

1. Носителот на карнет мора да ги пополни полињата D, E и F. 

1.1. Бројот на артиклите што повторно се извезуваат мора да бидат запишани во полето F дел 

а) и идентични со истиот број на артикли кои биле претходно увезени. 

2. Носителот на карнетот мора да го пополни и потпише полето означено со број 2 и да го 
достави карнетот на Царинската управа во земјата на престој. 

3. Царинскиот службеник на граничниот премин ќе ја пополни, потпише и ќе стави печат во 

рубриката H и ќе го отстрани ваучерот за повторен извоз од карнетот. 
*** ВАЖНО*** Не е дозволено делумно реекспортирање на стоки без претходна писмена согласност од 
царинските органи. Доколку е добиена писмената согласност истите треба да бидат наведени во во 

деловите F.b) или F.c) (може да се примени царина или други давачки). 

  



 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

БЕЛИ ТАЛОНИ (ИЗЛЕЗ ОД СТРАНСКА ТЕРИТОРИЈА НА ПРЕСТОЈ) 

 

1. Царинскиот службеник ќе ја пополни рубриката за Повторен извоз во полињата 1 - 7 и ќе 

стави печат во полето 8. 

 

 

  



 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

СИН ВАУЧЕР (ТРАНЗИТ ПРЕКУ СТРАНСКИ ТЕРИТОРИИ) 

 

1. Носителот на карнетот мора да ги пополни полињата D, E и F. 

1.1. Носителот на карнетот мора да ја наведе земјата кон која транзитира односно која е 
неговата крајна дестинација. 

1.2. Бројот на артиклите што транзитираат мора да бидат запишани во полето F дел а) 
означено со бројот 1.2. и идентични со истиот број на артикли кои биле претходно увезени. 

2. Носителот на карнетот мора да го пополни и потпише полето означено со број 2 и да го 
достави карнетот на Царинската управа на земјата низ која транзитира. 

3. Царинскиот службеник на граничниот премин ќе ја пополни, потпише и ќе стави печат во 

рубриката H и ќе го отстрани ваучерот за транзит од карнетот. 



 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

СИНИ ТАЛОНИ (ТРАНЗИТ ПРЕКУ СТРАНСКИ ТЕРИТОРИИ) 

 

 

1. Царинскиот службеник ќе ја пополни рубриката за Транзит во полињата 1 - 6 и ќе стави печат 

во поле 7. 

2. *** ВАЖНО*** Во полето 2 може да биде ставен ограничен датум. 

Обично дозволениот датум за транзитирање преку странска терторија е од 24 – 72 часа. 

Носителот на карнетот е должен да го запази датумот кој му е доделен за транзит и на време да 

ја напушти земјата низ која транзитира. 

 

 

 



 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

ЖОЛТ ВАУЧЕР ЗА ПОВТОРЕН УВОЗ (ВРАЌАЊЕ ВО РСМ) ПОПОЛНЕТ ОД СТРАНА НА ИМАТЕЛОТ / ПОЛНОМОШНИКОТ  
+ 

ЦАРИНСКАТА УПРАВА НА РЕПУБЛИКА СЕВЕРНА МАКЕДОНИЈА 

 

1. Носителот на карнет мора да ги пополни полињата D, E и F. 

1.1. Бројот на артиклите што повторно се увезуваат мора да бидат запишани во полето F дел a) 
и мора да бидат истите артикли кои биле претходно извезени. 

2. Носителот на карнетот мора да го пополни и потпише полето означено со број 2 и да го 
достави карнетот на Царинската управа на Република Северна Македонија. 

3. Царинскиот службеник на граничниот премин ќе ја пополни, потпише и ќе стави печат во 

рубриката H и ќе го отстрани ваучерот за повторен увоз од карнетот. 

*** ВАЖНО*** Не е дозволен делумен повторен увоз на стоки. Сите ставки на стоки согласно 
генералната листа на карнетот кои биле привремено извезени мора да бидат вратени во целост. 



 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

 

ЖОЛТИ ТАЛОНИ (ВРАЌАЊЕ ВО РЕПУБЛИКА СЕВЕРНА МАКЕДОНИЈА) 

 

 
1. Царинскиот службеник на Република Северна Македонија ќе ја пополни рубриката за 

Повторен увоз во полињата 1 - 5 и ќе стави печат во полето 6. 

 

 

 

 



 

УПАТСТВО ЗА ПРАВИЛНО КОРИСТЕЊЕ НА АТА КАРНЕТ 

 

КЛУЧНИ ПОЕНТИ  

 

 

 НИКАКО НЕ СМЕЕТЕ ДА ГО ИЗГУБИТЕ АТА КАРНЕТОТ ИЛИ ДА ГО ОШТЕТИТЕ. 

 

 ВО СЛУЧАЈ НА ГУБЕЊЕ НА АТА КАРНЕТОТ ВО РЕПУБЛИКА СЕВЕРНА МАКЕДОНИЈА ВЕДНАШ 

ПРИЈАВЕТЕ ГО ВО СТОПАНСКАТА КОМОРА НА СЕВЕРНА МАКЕДОНИЈА. 

 

 ДОКОЛКУ ГО ИЗГУБИТЕ КАРНЕТОТ ВО СТРАНСТВО ИСТИОТ МОРА ДА БИДЕ ПРИЈАВЕН НА 

ЦАРИНСКИОТ ОРГАН НА ЗЕМЈАТА ВО КОЈА ПРЕСТОЈУВАТЕ И НА СТОПАНСКАТА КОМОРА 

НА СЕВЕРНА МАКЕДОНИЈА. 

 

 ДОЗВОЛЕНО ВИ Е ДА ПАТУВАТЕ САМО ВО ЗЕМЈИТЕ ЧЛЕНКИ НА АТА КОНВЕНЦИЈАТА. 

 

 ЖОЛТИТЕ ВАУЧЕРИ СЕ ПРИЛОЖУВААТ САМО КОН ЦАРИНАТА НА РЕПУБЛИКА СЕВЕРНА 

МАКЕДОНИЈА. 

 

 БЕЛИТЕ И СИНИТЕ ВАУЧЕРИ СЕ САМО ЗА ПРИЛОЖУВАЊЕ КОН СТРАНСКИТЕ ЦАРИНСКИ 

ОРГАНИ. 

 

 СИТЕ АРТИКЛИ ДЕКЛАРИРАНИ ВО ВАУЧЕРИТЕ ЗА ИЗВЕЗУВАЊЕ, ТРАНЗИТ И УВЕЗУВАЊЕ 

МОРА ПОВТОРНО ДА БИДАТ ВРАТЕНИ ПРЕД ИСТЕКОТ НА РОКОТ ДАДЕН ОД ЦАРИНСКИТЕ 

ВЛАСТИ. (ПРЕЧЕКОРУВАЊЕТО НА РОКОТ РЕЗУЛТИРА СО ЦАРИНСКИ КАЗНИ). 

 

 ИМАТЕЛОТ / ПОЛНОМОШНИКОТ Е ДОЛЖЕН ДА ОБЕЗБЕДИ ПЕЧАТ НА ТАЛОНИТЕ ОД СИТЕ 

ЦАРИНСКИ ВЛАСТИ НА СИТЕ ГРАНИЧНИ ПРЕМИНИ КАДЕ ИСТИОТ ПРЕМИНУВА. 

 

 ПОСЛЕ СЕКОЕ ПАТУВАЊЕ АТА КАРНЕТОТ МОРА ДА БИДЕ ВРАТЕН ВО СТОПАНСКАТА 

КОМОРА НА СЕВЕРНА МАКЕДОНИЈА. 

 

*За сите дополнителни прашања можете да ги контактирате вработените во Стопанската комора 

на Северна Македонија. 

 

 

 

 


